
1.0 RINGKASAN EKSEKUTIF

PUSPAKOM Sdn Bhd memegang komitmen untuk mengekalkan tahap amalan tertinggi di dalam
semua urusan perniagaan, agar semua perniagaan kami dapat dijalankan secara adil,

professional dan saksama selaras dengan semua peraturan dan undang-undang.

PUSPAKOM mendapati bahawa masih terdapat pemilik kenderaan yang menggunakan khidmat
‘runner” (orang tengah) bagi urusan pemeriksaan kenderaan di cawangan-cawangan
PUSPAKOM. “Runner” ini bukanlah orang yang dilantik oleh PUSPAKOM, maka pihak
PUSPAKOM tidak mempunyai sebarang kawalan atau pengetahuan berkaitan aktiviti-aktiviti

“runner” ini.

Pihak PUSPAKOM mengorak langkah memulakan inisiatif bagi menggalakkan “runner” untuk
berdaftar di PUSPAKOM dengan memperkenalkan kemudahan temujanji dan bayaran dalam
talian (MyPUSPAKOM) bagi “Wakil Pelanggan Yang Diluluskan Oleh PUSPAKOM” (dalam
Bahasa Inggeris, “PUSPAKOM Approved Customer Representative”) atau singkatan mudah
“PAR”.

Namun begitu, PUSPAKOM masih mengalu-alukan dan menggalakkan orang ramai untuk hadir
sendiri ke cawangan bagi urusan pemeriksaan kenderaan dan inisiatif ini tidak berniat untuk

menafikan hak Pelanggan untuk hadir sendiri.

PUSPAKOM percaya bahawa “runner”’ juga kebanyakannya berkhidmat dengan ikhlas dan
telahpun meraih kepercayaan daripada pelanggan-pelanggan. Namun masih terdapat “runner”
yang memanipulasikan Pelanggan. Peribahasa Kerana nila setitik, rosak susu sebelanga sangat

tepat untuk menggambarkan perkara ini.

Program PAR ini adalah satu inisiatif mewujudkan suatu persekitaran yang positif dan situasi
menang-menang bagi pihak-pihak yang berurusan di PUSPAKOM, berteraskan integriti, prinsip
ketelusan dan amanah. Mewujudkan keharmonian antara Pelanggan, Wakil Pelanggan atau
Pembawa Kenderaan dan PUSPAKOM.




2.0 TUJUAN KOD

Kod Etika dan Syarat-Syarat bagi Wakil Pelanggan Yang Diluluskan Oleh PUSPAKOM
(“PAR”) ini mewartakan komitmen kami untuk membawa pelakuan professional setiap

masa kepada semua yang berurusan dengan PUSPAKOM dibawah Program PAR.

Kod Etika ini bukanlah manual yang menyeluruh yang merangkumi segala keadaan etika
yang kita lalui. Menerusi polisi didalam buku panduan ini, PUSPAKOM berharap bahawa
setiap PAR:

(@) Berkhidmat dengan jujur dan penuh integriti;

(b) Mengutamakan kebajikan dan keselamatan Pelanggan.

3.0 TANGGUNGJAWAB

3.1

PUSPAKOM
Memastikan “PAR” adalah syarikat yang telah melalui proses penapisan dan juga

disenaraikan di dalam sistem.

Wakil Pelanggan Yang Diluluskan Oleh PUSPAKOM (“PAR?”)
Mematuhi Syarat-Syarat yang dinyatakan oleh pihak PUSPAKOM.

Pelanggan

Setiap pelanggan berhak memilih sama ada :

(& untuk hadir sendiri ke PUSPAKOM bagi pemeriksaan kenderaan; atau
(b)  memilih Wakil Pelanggan / Orang tengah (runner); atau

(c) memilih “PAR” di bawah Program PAR ini.

PENTING! Setiap Pelanggan harus ambil maklum bahawa setiap transaksi atau perjanjian

atau urus niaga (sama ada bertulis atau tidak) antara pelanggan dan “PAR”’:

(&) Adalah transaksi peribadi diluar kawalan PUSPAKOM, dilakukan atas persetujuan
Pelanggan;

(b)  Tidak dipantau atau tidak dikawal oleh pihak PUSPAKOM,;

(c) PUSPAKOM tidak memberi sebarang komisen kepada “PAR?”;

(d) PUSPAKOM tidak menerima sebarang komisen daripada “PAR?”;

(e) Pelanggan mengambil risiko sendiri dengan bersetuju untuk menerima tawaran

perkhidmatan yang diberikan oleh Wakil Pelanggan (sama ada Berdaftar atau tidak).




4.0 APAITU PAR (WAKIL PELANGGAN YANG DILULUSKAN OLEH PUSPAKOM)?

4.1 Wakil Pelanggan yang mendaftar di bawah Program PAR melalui MyPUSPAKOM dan sudah

melalui proses penapisan.

5.0 ADAKAH WAIJIB MENDAFTAR?

5.1 Tidak. Tiada kewajipan untuk mendaftar dibawah Program PAR ini. Namun pihak
PUSPAKOM amat menggalakkan orang tengah untuk mendaftar sebagai “PAR”.

5.2 Wakil Pelanggan yang tidak berdaftar dibawah Program PAR akan kekal dirujuk sebagai

“Wakil Pelanggan” sepanjang dokumen ini.

6.0 TUJUAN PENDAFTARAN DI BAWAH PROGRAM PAR INI

6.1 Memupuk kesedaran kepada setiap “PAR” terhadap polisi-polisi PUSPAKOM vyang
berniat untuk menggalakkan suasana dan persepsi positif terhadap PUSPAKOM dan
“PAR”.

6.2 Menggalakkan “PAR” memberikan perkhidmatan secara telus dan berintegriti.

6.3 Memastikan “PAR” dapat diterapkan dengan budaya anti-rasuah dan tidak terlibat dengan

unsur-unsur negatif seperti memberi atau menerima rasuah.

6.4 Mengelakkan salah faham Pelanggan atau mana-mana pihak terhadap fi pemeriksaan

yang dikenakan oleh Wakil Pelanggan.

6.5 Meningkatkan kerjasama antara PUSPAKOM dan “PAR?”.

7.0 KELEBIHAN KEMUDAHAN YANG DISEDIAKAN KEPADA “PAR”

7.1 Dapat membuat temujanji bagi pihak Pelanggan melalui applikasi MyPUSPAKOM melalui
kategori khas bagi “PAR”.

7.2 Membuat temujanji sebanyak 10 kenderaan persendirian dan 20 kenderaan perdagangan

sehari di mana-mana cawangan PUSPAKOM (bergantung kepada kekosongan slot).

7.3 Pendaftaran percuma.




7.4 Tiada lain-lain caj selain caj-caj sedia ada semasa membuat temujanji atas talian.

7.5 Nama dan nombor telefon “PAR” akan dipamerkan bagi membolehkan pelanggan-
pelanggan PUSPAKOM mendapatkan perkhidmatan “PAR”.

7.6 Bagi syarikat yang berdaftar dibawah Program PAR - boleh melantik sehingga 5 orang

pembawa kenderaan untuk pemeriksaan.

8.0 PLATFORM KHAS — MYPUSPAKOM

8.1 Pendaftaran dan Pengguna Kali Pertama

(&8 Log masuk ke laman web MyPUSPAKOM di www.mypuspakom.com.my.

(b)  Membuat pilihan “Register Now”.

(¢)  Membuat pilihan jenis akaun “PAR”.

(d) Melengkapkan maklumat syarikat.

(e) Melengkapkan maklumat wakil syarikat dan pembawa kenderaan.
) Pengesahan Persetujuan.

() Pengaktifan Emel rasmi bagi tujuan makluman.

8.2 Pengguna Sedia Ada — Menukar Jenis Akaun Kepada “PAR”
(&8 Log masuk ke laman web MyPUSPAKOM di www.mypuspakom.com.my

menggunakan akaun ID dan kata laluan sedia ada.

(b)  Membuat pilihan tukar jenis akaun daripada Syarikat kepada “PAR”.

(c) Mengemaskini maklumat syarikat.

(d)  Melengkapkan maklumat wakil syarikat dan pembawa kenderaan yang bernaung di
bawah syarikat anda.

(e) Pengesahan Persetujuan.

() Menyimpan rekod yang telah dikemaskini.

Nota: Apabila anda telah menukar status kepada “PAR”, maka sistem MyPUSPAKOM
boleh mengenalpasti syarikat anda dan membenarkan anda menerima manfaat-manfaat

yang disediakan.



http://www.mypuspakom.com.my/

9.0 SIAPAKAH YANG LAYAK MENDAFTAR SEBAGAI “PAR”?

9.1 Wakil Pelanggan dibawah Program PAR hanya boleh didaftarkan dibawah nama syarikat.

Pemohon Kriteria Dokumen Yang Diperlukan
Syarikat | Telah mendaftar perniagaan /| 1. Salinan Carian Rasmi yang dikeluarkan
syarikat dengan  Suruhanjaya oleh Suruhanjaya Syarikat Malaysia tidak
Syarikat Malaysia (SSM). lebih daripada 30 hari daripada tarikh
e Milikan Tunggal permohonan dibuat.
e Sendirian Berhad 2. Salinan Perakuan Pendaftaran
e Berhad Perniagaan/Syarikat dari SSM.
3. Salinan Kad Pengenalan bagi Pembawa
Tidak diisytihar muflis. Kenderaan.
4. Salinan Lesen Memandu bagi Pembawa
Kenderaan.
Nota:
Pembawa kenderaan mestilah:
e Berumur 21 tahun ke atas.
e Bebas rekod jenayah.
e Tidak diisytihar muflis.
e Mempunyai lesen memandu.

10.0 KENAPA PELANGGAN DIGALAKKAN MENGGUNAKAN KHIDMAT “PAR”?
10.1 “PAR?” telahpun melalui proses tapisan oleh pihak PUSPAKOM.
10.2 Ketelusan maklumat berkaitan bayaran.
10.3 Boleh memberikan maklumbalas berkaitan perkhidmatan “PAR”.
10.4 Boleh membuat aduan berkaitan khidmat “PAR” kepada PUSPAKOM melalui talian khas.
Sekiranya mempunyai sebarang pertanyaan, keraguan atau merasa tidak puas hati

terhadap perkhidmatan “PAR”, Pelanggan boleh menghubungi talian khidmat pelanggan
di 03 - 51017000.

11.0 RUJUKAN PENTING

11.1 Laman web www.puspakom.com.my.

11.2 Dasar Privasi PUSPAKOM berkaitan pemproses data peribadi dibawah Akta Perlindungan
Data Peribadi 2010.

11.3 Terma dan Syarat bagi Sistem Tempahan dan Pembayaran Atas Talian MyPUSPAKOM.

12.0 SYARAT — SYARAT YANG PERLU DIPATUHI OLEH “PAR”

PERINGATAN PENTING

Bahagian ini adalah khas bagi Wakil Pelanggan yang ingin mendaftar sebagai “PAR” sahaja.

Sila pastikan bahawa anda telah membaca sepenuhnya dan memahami terma dan syarat sebelum
mendaftar sebagai Wakil Pelanggan Yang Diluluskan oleh PUSPAKOM (PAR).

Terma-terma ini, menetapkan obligasi “PAR”.

12.1 DEFINISI

PUSPAKOM PUSPAKOM Sdn Bhd (199401000307)(285985-U) yang mempunyai sebuah
syarikat berdaftar di bawah Akta Syarikat 1965 dan mempunyai alamat
berdaftar di Aras 5, Wisma DRB-HICOM No. 2, Jalan Usahawan U1/8, Seksyen
Ul, 40150 Shah Alam, Selangor dan mempunyai alamat urusan di Aras 3,
Wisma DRB-HICOM No. 2, Jalan Usahawan U1/8, Seksyen U1, 40150 Shah

Alam, Selangor.

Pelanggan Orang awam yang memerlukan perkhidmatan tertentu.

Wakil Pelanggan Orang yang memberikan perkhidmatan menguruskan penghantaran kenderaan
dan lain-lain servis bagi Pelanggan. Wakil Pelanggan adalah termasuk

Pembawa Kenderaan.

Wakil Pelanggan yang Syarikat yang berdaftar dibawah Program Wakil Pelanggan Yang Diluluskan
Diluluskan oleh Oleh PUSPAKOM termasuk Pembawa Kenderaan yang bernaung dibawah
PUSPAKOM (“PAR”) syarikat tersebut.

Syarikat Syarikat yang diperbadankan di bawah Akta Syarikat 2006 atau di bawah

mana-mana undang-undang bertulis terdahulu yang bersamaan.

Pengarah Mana-mana orang yang memegang jawatan pengarah sesuatu perbadanan
tidak kira dengan apa jua nama dipanggil dan termasuk seseorang yang
mengikut arahan atau petunjuknya majoriti pengarah suatu perbadanan

lazimnya bertindak dan seorang pengarah silih ganti atau pengarah ganti.




12.2

12.3

PENDAFTARAN - KRITERIA

(@)

(b)

()

(d)

()

(f)

Pendaftaran terbuka kepada syarikat yang ditubuhkan dengan Suruhajaya Syarikat Malaysia
(SSM) dibawah Akta Syarikat 2006 (milikan tunggal/enterprise, sendirian berhad atau berhad).

Syarikat dibenarkan untuk mendaftarkan 5 individu sebagai wakil.

Mana-mana individu yang didaftarkan mestilah warganegara Malaysia yang berumur 21 tahun ke

atas.

Bebas rekod jenayah.

Tidak diistiyhar muflis.

Dengan mendaftar sebagai “PAR”, anda sesungguhnya bersetuju bahawa:

0] Anda telah membaca Kod Etika/Amalan dan Syarat-Syarat “PAR?”;

(i)  Anda akan patuh terhadap keperluan dibawah Kod Etika dan Syarat-Syarat “PAR”.

GARIS PANDUAN, ARAHAN DAN PERATURAN

(@)

(b)

Mematuhi setiap garis panduan, arahan dan peraturan yang dikeluarkan oleh PUSPAKOM dari
semasa ke semasa berhubung dengan “PAR”. “PAR” adalah bertanggungjawab memastikan
bahawa pembawa-pembawa kenderaan yang berdaftar dibawah syarikat anda mematuhi segala

syarat-syarat yang ditetapkan oleh PUSPAKOM.

Mematuhi garis panduan dan arahan yang terkandung dalam pekeliling yang dikeluarkan oleh
Kementerian Pengangkutan, Jabatan Pengangkutan Jalanraya (JPJ), Agensi Pengangkutan

Awam Darat (APAD) dan lain-lain agensi berkaitan.

12.4 TEMUJANJI DENGAN PELANGGAN DAN TEMPAHAN DI PUSPAKOM

(@)

Setiap transaksi atau perjanjian urus niaga (sama ada bertulis atau tidak) antara Pelanggan dan
“PAR” :
i. Adalah transaksi peribadi diluar kawalan PUSPAKOM, dilakukan atas persetujuan

Pelanggan;

ii. PUSPAKOM tidak terlibat dalam transaksi tersebut;




12.5

12.6

(b)

()

(d)

iii. PUSPAKOM tidak memberi sebarang komisen kepada “PAR”;

iv. PUSPAKOM tidak menerima sebarang komisen daripada “PAR”;

V. Pelanggan mengambil risiko sendiri dengan bersetuju untuk menerima tawaran

perkhidmatan yang diberikan oleh Wakil Pelanggan (sama ada “PAR’’ atau tidak).

Anda boleh membuat tempahan temujan;ji atau pertanyaan bagi pihak Pelanggan dengan niat baik
dan sah dan anda tidak akan membuat sebarang penipuan sama ada kepada Pelanggan atau
kepada sistem PUSPAKOM, ketika membuat tempahan temujaniji.

Membuat tempahan melalui Sistem Tempahan dan Pembayaran Atas Talian MyPUSPAKOM.

Memberikan perkhidmatan terbaik kepada semua pelanggan PUSPAKOM yang ingin menjalankan
pemeriksaan dan tidak melakukan apa-apa perbuatan, atau mengeluarkan sebarang kenyataan
atau membuat sebarang tindakan yang boleh memberikan kesan negatif ataupun tanggapan buruk
terhadap PUSPAKOM.

RESIT PEMBAYARAN DAN YURAN KE ATAS PELANGGAN PUSPAKOM

(@)

Walaupun PUSPAKOM tidak menetapkan yuran yang boleh dikenakan oleh “PAR”

kepada pelanggannya, namun pihak kami menetapkan seperti berikut:

i. Setiap “PAR” mesti memastikan fi pemeriksaan PUSPAKOM dipamerkan didalam

invois anda kepada Pelanggan;

ii. Setiap “PAR” bertanggungjawab untuk memastikan yuran perkhidmatan anda danfi
pemeriksaan PUSPAKOM adalah diasingkan.

LESEN MEMANDU

Setiap “PAR” wajib memastikan pembawa kenderaan membawa lesen memandu dan lesen

vokasional yang sah sepanjang masa beserta dengan permit lain yang diwajibkan oleh pihak

berkuasa yang berkaitan.

12.7 INSURANS KEMALANGAN DAN MOTOR INSURANS

Setiap “PAR” harus mempunyai insurans kemalangan persendirian (personal accident

insurance) yang sah untuk melindungi pembawa kenderaan dari sebarang kejadian

kemalangan yang tidak diduga.

12.8 KES JENAYAH ATAU SALAH LAKU YANG HARUS DIELAKKAN

(@)

(b)

(©)

(d)

(e)

(f)

Sila berlaku jujur mengenai rekod jenayah anda.

Setiap “PAR” bersetuju untuk tidak terlibat dalam aktiviti rasuah (secara langsung atau
tidak langsung) yang melibatkan Perkhidmatan Pemeriksaan Kenderaan di cawangan
PUSPAKOM dan anda juga berjanji untuk mematuhi semua polisi dan prosedur anti-rasuah

PUSPAKOM.

Anda tidak boleh terlibat dengan perkara berikut:

i. Kesalahan dibawah Kanun Keseksaan Malaysia;

ii. Kesalahan trafik dan jalanraya dibawah Akta Pengangkutan Jalan 1987;
iii. Kesalahan dibawah Akta Suruhanjaya Pencegahan Rasuah 2009.

Setiap “PAR” perlu mempunyai rekod yang baik dan telus agar mempunyai kredibiliti yang tinggi

dikalangan Pelanggan.
Sebagai “PAR” anda tidak boleh:

i. membawa kenderaan ke PUSPAKOM dibawah pengaruh alkohol atau dadah;

ii. Menyampaikan maklumat tidak benar atau salah kepada Pelanggan tentang proses
pemeriksaan di PUSPAKOM,;

iii. Mengenakan caj yang tidak munasabah kepada Pelanggan;

iv. Mengganggu urusan Pelanggan yang lain seperti memotong barisan (“queue”) atau
memaksa Pelanggan menggunakan khidmat “PAR”;

v. Menyalahgunakan nama PUSPAKOM semasa menjalankan perkhidmatan;

vi. Gangguan / ancaman / intimidasi secara lisan atau bertulis melalui panggilan telefon,
aplikasi pesanan, media sosial termasuk tetapi tidak terhad kepada bertanyakan soalan

peribadi kepada Pelanggan;

vii.  Penggunaan kata-kata kesat, kasar, atau tidak sesuai dalam sebarang bentuk.

Pihak PUSPAKOM akan bekerjasama dengan agensi penguatkuasaan undang-undang

untuk menyiasat dan mendakwa pesalah laku.

12.9 DATA PERIBADI

12.10

12.11

Setiap “PAR” perlu membenarkan maklumat/data peribadi anda diproses oleh pihak
PUSPAKOM. Data peribadi yang dimaksudkan termasuklah (tetapi tidak terhad kepada) nama,
nombor kad pengenalan, nombor pasport, bangsa, kaum, tarikh lahir, umur, jantina, alamat,
nombor telefon, alamat e-mel, rekod jenayah, maklumat syarikat dan sebarang maklumat lain
yang berkaitan secara langsung atau tidak langsung kepada anda atau yang boleh digunakan
untuk mengenal pasti diri anda. Turut membenarkan nama dan nombor telefon anda
dipamerkan di laman sesawang milik PUSPAKOM atau di cawangan-cawangan PUSPAKOM.

HAK HARTA INTELEK

Kecuali jika dinyatakan sebaliknya, PUSPAKOM adalah pemilik segala hak cipta bagi cap
dagang PUSPAKOM dan MyPUSPAKOM. Anda tidak boleh mengedar mana-mana logo,
kandungan kepada orang lain, sama ada atau tidak untuk bayaran atau balasan lain dan anda
tidak boleh mengubahsuai, menyalin, menghasilkan semula, menjual, menerbitkan,
menghantar, memaparkan atau menggunakan mana-mana logo atau bahagian kandungan
tanpa mendapat kebenaran bertulis terlebih dahulu daripada PUSPAKOM. Anda tidak
dibenarkan untuk mengiklankan perkhidmatan menggunakan logo PUSPAKOM.

GANTIRUGI / INDEMNITI

(a) “PAR” tidak harus melibatkan PUSPAKOM dalam apa-apa tuntutan dan tanggungan
daripada apa-apa kemalangan, kerugian, kerosakan, kehilangan yang disebabkan oleh

mana-mana “PAR”;

(b) “PAR” hendaklah membayar ganti rugi (termasuk yuran guaman dan kos mahkamah)
yang timbul akibat kecuaian “PAR” yang mengakibatkan kehilangan, kerosakan atau

kerugian harta atau kecederaan;

(c) “PAR” bertanggungjawab terhadap sebarang pertikaian dengan Pelanggan anda,
terutamanya mengenai pembayaran atau penggunaan mana-mana kad kredit atau

gerbang pembayaran melalui FPX;

(d) PUSPAKOM menafikan semua liabiliti, kerugian atau kerosakan yang disebabkan secara
langsung atau tidak langsung daripada perkhidmatan “PAR”. Sebarang keputusan yang

dibuat oleh anda adalah atas risiko anda sendiri.

12.12 PEMBATALAN PENDAFTARAN

Pihak PUSPAKOM berhak membatalkan pendaftaran anda sebagai “PAR” dengan serta merta

tanpa memberikan notis sekiranya didapati bahawa:

(a) terdapat maklumat dan dokumen yang diberikan oleh pihak anda adalah palsu dan tidak

benar;

(b) Mana-mana “PAR?” terlibat dalam sebarang aktiviti rasuah atau jenayah yang salah disisi

undang-undang;

(c) Terdapat aduan berkaitan salah laku atau apa-apa jenayah telah dilakukan oleh pihak anda.

12.13 NOTIS

Apa-apa notis, kelulusan, permohonan atau lain-lain komunikasi yang perlu diberikan kepada
suatu pihak oleh pihak yang satu lagi hendaklah secara bertulis, dalam bahasa kebangsaan,
dan diserahkan kepada pihak yang berkenaan di alamat berikut, sama ada secara serahan

tangan, pos biasa atau pos berdaftar bagi pihak PUSPAKOM.

12.14 PERUBAHAN

Pihak PUSPAKOM berhak mengubah, meminda atau menambah sebarang Syarat pada bila-

bila masa tanpa memaklumkan pihak anda. Keputusan PUSPAKOM adalah muktamad.

12.15 UNDANG-UNDANG

Kod Etika dan Syarat-syarat Wakil Pelanggan Yang Diluluskan oleh PUSPAKOM (PAR) ini
ditafsirkan menurut undang-undang Malaysia dan kedua-dua pihak bersetuju untuk tertakluk
sepenuhnya kepada bidang kuasa mahkamah Malaysia.

AKUAN PERSETUJUAN

Dengan ini saya, (No. K/P:

) yang mewakili syarikat

mengakui bahawa maklumat dan dokumen yang dikemukakan adalah benar. Saya memahami sekiranya
saya memberikan maklumat yang bercanggah atau mengemukakan atau memberikan apa-apa dokumen
palsu, akaun MyPUSPAKOM saya ini boleh dibatalkan dan diambil tindakan undang-undang.

Bagi tujuan pendaftaran, saya bersetuju data-data peribadi saya diambil, disimpan dan digunakan oleh pihak
PUSPAKOM dan diselia dibawah Akta Perlindungan Data Peribadi (PDPA) 2010.

Saya mewakili organisasi juga, memahami bahawa aktiviti rasuah adalah salah disisi undang-undnag.
Sekiranya saya atau mana-mana wakil organisasi saya terlibat dalam memberi rasuah, pengurusan
organisasi saya boleh didakwa di bawah Seksyen 17A Akta SPRM 2009 (jika disabit kesalahan, boleh
didenda tidak kurang 10 kali ganda daripada nilai suapan atau RM1.0 juta mengikut mana-mana yang lebih
tinggi, atau dipenjara sehingga 20 tahun, atau kedua-duanya).

Nama

Tandatangan

No. K/P

Cop Syarikat

